‘Roeddwn i’n agored i fwydo ar y fron o’r cychwyn cyntaf ac yn awyddus i gael cymaint o wybodaeth â phosib.  Mae fy mhlentyn cyntaf bron â bod yn saith oed, sy’n golygu fy mod i wedi bod yn feichiog neu’n bwydo ar y fron neu’r ddau am dros saith mlynedd! Cefais i fy mwydo ar y fron pan roeddwn i’n fabi ac roeddwn i am wneud yr un peth gyda fy mhlant i.  Roedd cwrdd â mamau eraill oedd â’r un meddylfryd drwy ddosbarthiadau cynenedigol yn help mawr i mi.   

Roedd y dyddiau cyntaf ar ôl cael babi yn newid byd ac roeddwn i wedi blino’n lân, ond buan iawn y gwnaethom ni ddod i’r arfer a thrwy ddyfalbarhau, ynghyd â chefnogaeth gan deulu a ffrindiau, fe wnaethom ni gymryd at fwydo ar y fron yn reddfol.  Roedd y tro cyntaf i mi fwydo o gwmpas y lle yn ddychrynllyd, ond o brofiad, dydy pobl ddim yn sylwi. Rydw i wedi teimlo’n gyfforddus yn bwydo mewn grwpiau chwarae ac mewn sawl caffi a bwyty ledled Gogledd Cymru!  

Fe wnes i barhau i fwydo fy mhlant hynaf tan eu bod yn 3 oed ac rydw i bellach ar fy 3ydd babi ac, yn 7 mis oed, mae hi’n dal i gael ei bwydo ar y fron ochr yn ochr â bwydydd solet.  Roedd y penderfyniad i ymestyn y cyfnod bwydo ar y fron yn un a ddatblygodd yn raddol. I mi, dim ond diwrnod yn hŷn oedd fy mabis o’r naill foliaid o laeth i’r llall. Mae fy mywyd i’n dal i fynd yn ei flaen. Rydw i’n gweithio’n rhan amser ac rydw i wedi mwynhau nosweithiau i ffwrdd oddi wrth fy mhlant sy’n bwydo - fel plant bach roedden nhw wedi cyrraedd y pwynt lle byddent yn bwydo pan roeddwn i o gwmpas ac yn ddigon bodlon i fynd heb pan nad oeddwn i yno.   

Chwe blynedd yn ôl, penderfynais ddod yn gyfaill cefnogol bwydo ar y fron ac rwy’n teimlo fy mod i’n gallu rhoi rhywbeth yn ôl i’r gymuned a chefnogi mamau newydd ar eu taith bwydo nhw.  Pwy a ŵyr pryd y daw fy nhaith bwydo ar y fron i ben.  Doedd hi ddim yn fêl i gyd ond mae wedi bod werth pob eiliad’.

